
           

REPUBLIKA E KOSOVËS / REPUBLIKA KOSOVA 

 

P.nr.1001/2019 

 

NË EMËR TË POPULLIT 

 

GJYKATA THEMELORE NË PRIZREN, Departamenti i Përgjithshëm-Divizioni 

Penal, gjyqtari i vetëm gjykues Gani Kastrati, me bashkëpunëtorin profesional Uran Zogaj, në 

çështjen penale ndaj të akuzuarit F.V., nga fshati ................., Komuna e Prizrenit, me numër 

personal ................., për shkak të veprës penale vjedhja, nga neni 313 par. 1 të Kodit Penal të 

Republikës së Kosovës nr.06/L-074 (KPRK), sipas aktakuzës së Prokurorisë Themelore në 

Prizren, nën numrin PP/II nr. 1530-4/2019 të datës 30.07.2019, pas mbajtjes së shqyrtimit 

gjyqësor, në prezencën e prokurorit të shtetit Petrit Kryeziu dhe të akuzuarit F.V., më datë 

29.01.2021, mori dhe publikisht shpalli këtë: 

 

 

A K T G J Y K I M 

 

Ndaj të akuzuarit, 

 

F.V., nga i ati Sabri................., e ëma ................., e vajzërisë ................., i lindur më datë 

................., në Prizren, tani me banim në fshatin Zhur, Komuna e Prizrenit, i martuar, baba i dy 

fëmijëve, ka të kryer shkollën fillore, i papunë, i gjendjes së dobët ekonomike, shqiptar, shtetas i 

Republikës së Kosovës, me numër personal .................. 
 

Konform nenit 363 par. 1 nën par. 1.1. të Kodit të Procedurës Penale të Republikës së 

Kosovës (KPPRK). 

 

 

REFUZOHET  AKUZA 

 

 Se më datë 22.06.2019, në kohë të pacaktuar, në Prizren, në autostradën “.................”, 200 

metra nga ura mbi hyrje-dalje të Prizrenit – Veri, me qëllim të përvetësimit të kundërligjshëm për 

vete apo personin tjetër, merr pasurinë e luajtshme- rrjetën metalike të autostradës, në atë mënyrë 

që shfrytëzon mos prezencën e njerëzve, këput rreth 25 metra të rrethojës- rrjetës metalike dhe ik 

nga vendi i ngjarjes.     

 

Këso dore kishte për të kryer veprën penale vjedhja, nga neni 313 par. 1 të Kodit 

Penal të Republikës Kosovës nr.06/L-074 (KPK). 

         - Për shkak se Prokurori i Shtetit në Prizren – në shqyrtimin kryesor, në mbështetje të nenit 

363 par. 1 nën par. 1.1. të KPPRK-së, është tërhequr nga aktakuza.   

       

Shpenzimet e procedurës penale bien në barrë të mjeteve buxhetore të kësaj gjykate. 

 

E dëmtuara Ministria e Tregtisë dhe Transportit në Prishtinë, për realizimin e kërkesës 

pasurore-juridike udhëzohet në kontest të rregullt civil. 

  

A r s y e t i m  

 

Prokuroria Themelore në Prizren, ka parashtruar aktakuzën PP/II nr. 1530-4/2019 të datës 

30.07.2019, kundër të akuzuarit F.V., nga fshati ................. , Komuna e Prizrenit, me numër 

personal 1173465773, për shkak të veprës penale vjedhja, nga neni 313 par. 1 të KPRK-së. 

 

Prokurori i Shtetit, në shqyrtimin kryesor gjyqësor, në fjalën përfundimtare, deklaroi se pas 

mbajtjes së shqyrtimit gjyqësor dhe administrimit të provave, përkatësisht deklarata e dëshmitarit 

Sh.M., dhe të akuzuarit F.V., nuk është arritur të vërtetohet se në veprimet e të pandehurit 

konsumohen elementet e veprës penale vjedhja, nga neni 313 par. 1 të KPRK-së sipas dispozitivit 

të aktakuzës. Andaj, në këto rrethana, prokurori i shtetit tërhiqet nga aktakuza PP/II nr. 1530-

4/2019 të datës 30.07.2019. 

 

Meqenëse Prokurori i Shtetit gjatë shqyrtimit kryesor është tërhequr nga aktakuza kundër 

të akuzuarit, gjykata konform nenit 363 par. 1 nën par. 1.1. të KPPRK-së ka vendosur si në 

dispozitiv të këtij aktgjykimi. 

 

Vendimi mbi shpenzimet e procedurës penale është marrë në kuptim të nenit 454 par. 1 të 

KPPRK-së. 

 

Vendimi për udhëzimin e të dëmtuarës për realizimin e kërkesës pasurore-juridike në 

kontest të rregullt civil është marrë në pajtim me nenin 463 par. 1 dhe 2 të KPPRK-së. 

 

GJYKATA THEMELORE NË PRIZREN 

Departamenti i Përgjithshëm-Divizioni Penal 

P.nr.1001/2019 më datë 29.01.2021  

 

Bashkëpunëtori profesional                            Gjyqtari    

             Uran Zogaj                                                           Gani Kastrati  

 

 

KËSHILLË JURIDIKE: Kundër këtij aktgjykimi është e lejuar ankesa në afat prej 15 

(pesëmbëdhjetë) ditësh prej ditës së pranimit të të njëjtit, Gjykatës së Apelit në Prishtinë, nëpërmjet 

kësaj gjykate. 

 

 


